
Sudski izvršilac
u izvršnom
postupku

VSTV BiH, Kraljice Jelene 88, 71000 Sarajevo, BiH
Tel. +387 33 707 500, fax: + 387 33 707 550

Email: vstvpress@pravosudje.ba ili vstvbih@pravosudje.ba
Web: www.hjpc.ba, www.pravosudje.ba

VAŠA PRAVA

Ukoliko smatrate da je sudski izvršilac prilikom 
preduzimanja izvršnih radnji povrijedio Vaša 
prava ili učinio nepravilnost prilikom pljenidbe 
Vaše imovine, možete odmah nakon njegovog 
odlaska, putem prigovora ili podneska, zahti-
jevati od suda da otkloni nepravilnost koju 
je sudski izvršilac učinio prilikom provođenja 
izvršenja.

Sud može zaključkom ukinuti nezakonite i ne-
pravilne radnje sudskog izvršioca, vratiti postu-
pak u prijašnje stanje i pokrenuti disciplinski 
postupak protiv sudskog izvršioca.

KO UVRIJEDI, ZLOSTAVI, PRIJETI DA ĆE  
NAPASTI, POKUŠA NAPASTI, NAPADNE ILI NA 

DRUGI NAČIN OMETA SUDSKOG IZVRŠIOCA KAO 
OVLAŠTENU SLUŽBENU OSOBU U OBAVLJANJU 
POSLOVA PROVOĐENJA SUDSKE ODLUKE SNOSI 

KRIVIČNOPRAVNE POSLJEDICE!

OMETANJE SUDSKOG  
IZVRŠIOCA U RADU

Sudski je izvršilac ovlašten udaljiti osobu koja 
ometa provođenje izvršenja. 

U toku postupka izvršenja predviđenog Zako-
nom o izvršnom postupku, policija je obavezna 
sudskom izvršiocu pružiti svu pomoć neophod-
nu za provođenje izvršenja.



KO SU SUDSKI IZVRŠIOCI?

Prema Zakonu o izvršnom postupku (FBiH, RS-a 
i Brčko Distrikta), oni su službenici suda koji po 
nalogu sudije neposredno preduzimaju pojedi-
ne radnje u izvršnom postupku, kao što su:

• naplata dugovanja (po svim osnovama),

• popis pokretnih stvari,

• iseljenje iz stana ili poslovnog prostora,

• uvođenje u posjed stana ili poslovnog 

   prostora,

• provođenje privremenih mjera

   osiguranja,

•  provođenje javnih prodaja i dr.

IMOVINA KOJU VAM SUDSKI 
IZVRŠILAC NE MOŽE PLIJENITI

• predmeti koji su neophodni Vama i   
 članovima Vaše porodice za   
 zadovoljavanje svakodnevnih potreba,

• hrana i ogrjev za Vaše potrebe i za   
 potrebe članova Vašeg domaćinstva  
 za tri mjeseca,

• medalje,

• ratne spomenice i drugo ordenje   
 i priznanja,

• vjenčani prsten,

• lična pisma, rukopisi i drugi Vaši   
 lični spisi,

• porodične fotografije,

• lične i porodične isprave,

• porodični portreti.

KOJE SU NJIHOVE OVLASTI?

Sudski su izvršioci dužni prilikom pregleda Vašeg 
stana ili preduzimanja nekih drugih izvršnih radnji 
postupati sa dužnim obzirom prema Vama i članovi-
ma Vaše porodice.

Pregled i ulazak u posjed Vaše imovine, u skladu sa 
Zakonom o izvršnom postupku, od strane sudskog 
izvršioca vrši se samo ako je to neophodno za postu-
pak izvršenja.

Izvršenje na Vašim pokretnim stvarima provodi se 
njihovom:

• pljenidbom,
• procjenom,
• i prodajom.

Nakon obavljene pljenidbe sastavlja se pljenidbeni 
popis u obliku zapisnika.

Prilikom pljenidbe pokretne imovine sudski izvršilac 
popisuje onoliko stvari koliko je potrebno za nami-
renje potraživanja tražioca izvršenja i troškova izvr-
šenja.

Popisane stvari sudski izvršilac ostavlja Vama na ču-
vanje, ako sud na prijedlog tražioca izvršenja nije 
odredio drugačije, uz zabranu svim osobama koje 
posjeduju ili imaju kontrolu nad zaplijenjenim stva-
rima da njima raspolažu bez sudskog naloga.

IZVRŠENJE SE MOŽE PROVODITI SVAKIM 
RADNIM DANOM OD 07:00 DO 19:00 SATI,

KAO I VIKENDOM, AKO SUD TO NALOŽI.


